КОМИ РЕСПУБЛИКАСА ЛИЦЕНЗИЯ СЛУЖБА ЙЫЛЫСЬ ПОЛОЖЕНИЕ

I.  Панас

1. Коми Республикаса лицензия служба (водзӧ - Служба) лоӧ Коми Республикаса олӧмӧ пӧртысь власьт органӧн, коді лӧсьӧдӧ да збыльмӧдӧ канму политика, ладмӧдӧ нормативнӧй инӧда удж, сетӧ канму услугаяс этилӧвӧй спирт, алкоголя да спирта прӧдукция вӧчан да сійӧс иналан юкӧнын, а сідзжӧ лоӧ Коми Республикаса олӧмӧ пӧртысь власьт уполномочитӧм органӧн, коді нуӧдӧ лицензионнӧй контроль Коми Республика мутасын алкоголя прӧдукцияӧн торйӧн вузасьӧм бӧрся, лицензионнӧй контроль сы бӧрся, кыдзи кутчысьӧны лицензионнӧй корӧмъясӧ сьӧд кӧрт, рӧма кӧрт жуглас дасьтӧм, видзӧм, переработайтӧм да иналӧм кузя удж вӧчигӧн, канму  контроль сы бӧрся, кыдзи сетӧны декларацияяс алкоголя да спирта прӧдукция торйӧн вузалан мында йылысь, дінмусянь канму дӧзьӧр сы бӧрся, кыдзи нуӧдӧны дінму лотереяяс, сы лыдын торъя мог вылӧ-ӧ видзӧны Коми Республика мутасын лотереяяс нуӧдӧмысь босьтӧм сьӧмсӧ, да дінмусянь канму контроль сы бӧрся, кыдзи Коми Республика мутасын легкӧвӧй таксиӧн новлӧдлӧны мунысь-ветлысьясӧс да туй кӧлуй.

2. Аслас уджын Служба мыджсьӧ Россия Федерацияса Олнаподув, федеральнӧй оланподув оланпасъяс, федеральнӧй оланпасъяс, Россия Федерацияса Президентлӧн да Россия Федерацияса Веськӧдлан котырлӧн нормативнӧй инӧда актъяс, Коми Республикаса Оланподув, Коми Республикаса оланпасъяс, Коми Республикаса Юралысьлӧн инӧда актъяс да Коми Республикаса Веськӧдлан котырлӧн инӧда актъяс, Коми Республикаса мукӧд инӧда акт вылӧ, а сідзжӧ тайӧ Положение вылӧ.

3. Служба пӧртӧ олӧмӧ ассьыс уджсӧ кыдзи веськыда, сідзи и ӧтув олӧмӧ пӧртысь федеральнӧй власьт органъяскӧд, Коми Республикаса канму власьт органъяскӧд, Коми Республикаса канму органъяскӧд, меставывса асвеськӧдлан органъяскӧд, ӧтйӧза ӧтувтчӧмъяскӧд да мукӧд организациякӧд.

4. Служба видзӧм вылӧ рӧскод сьӧмӧн могмӧдсьӧ Коми Республикаса республиканскӧй сьӧмкудлӧн сьӧм тшӧт весьтӧ.

5. Служба Коми Республикаса казённӧй предприятиеӧн организационно-методическӧя веськӧдлӧ да сылысь уджсӧ координируйтӧ.

6. Служба лоӧ юридическӧй кывкутысьӧн, сылӧн эм Коми Республикаса канму канпасӧн да коми да роч кыв вылын гижӧм аслас нимӧн печать,  урчитӧм образеца мукӧд сикас печать, штамп да бланок, Россия Федерацияса оланпастэчас серти восьтӧм тшӧтъяс.

7. Службалӧн ин (юридическӧй инпас): Сыктывкар, Интернациональнӧй ул., 108 к.

II. Шӧр могъяс

8. Службаса уджлӧн шӧр могъяс:

1) збыльмӧдны торъя сикас удж да лэдзана удж нуӧдӧм лицензируйтан юкӧнын Служба компетенция пырысь Россия Федерацияса да Коми Республикаса оланпастэчасӧ кутчысян корӧмъяс;

2) збыльмӧдны мераяс, кутшӧмъясӧс веськӧдӧма инӧдъяс, оланпас серти интересъяс, гражданалысь олӧм либӧ дзоньвидзалун, ывлавыв гӧгӧртас лёкторйысь видзӧм вылӧ, мый лоны вермӧмыс йитчӧма юридическӧй кывкутысьясӧн да асшӧр уджалысьясӧн удж нуӧдӧмкӧд, мый бӧрся видзӧдӧ (дӧзьӧритӧ) Служба.

                                                                                                           Вынсьӧдӧма Коми Республикаса Веськӧдлан котырлӧн

2011 во ӧшым тӧлысь 5 лунся 540 №-а шуӧмӧн
